REPUBLIKA E SHQIPERISE =~
ZYRA E PROKURORIT TE PERGJITHSHEM
DREJTORIA E STUDIMEVE

LENDA: Dérgim i1 vendimit unifikues té Gjykatés sé Larte.

PROKURORIVE PRANE GJY KATAVE
TE RRETHIT GJYQESOR

PROKURORIVE PRANE
GJYKATAVE TE APELIT

GJITHE DREJTORIVE

KETU

Bashkélidhur, Ju dérgojmé vendimin unifikues Nr. 5 i Regj.
Themeltar, Nr. 4 i Vendimit, daté 27. 03. 2003, i Kolegjeve té
Bashkuara té Gjykatés sé& Larté, ardhur né Prokuroriné e
Pérgjithshme me shkresén e Gjykatés sé Larté Nr. 304 daté 26.

06. 2003.

Drejtuesit e Prokurorive té té& gjithé niveleve dhe té
strukturave té késaj zyre té marrin masat e duhura organizative
dhe ligjore, pér njohjen dhe zbatimin e kétij vendimi unifikues.




REPUBLIKA E SHQIPERISE
GJYKATA E LARTE
KOLEGJET E BASHKUARA

Nr. 5 i Regj.
Themeltar. Nr. 4 i
Vendimit
VENDIM

NE EMER TE REPUBLIKES

Kolegjet e Bashkuara te Gjykatés se Larte te pérbére nga:

Thimjo Kondi Kryetar
Perikli Zaharia Anétar
Kristaq Ngjela «
Bashkim Caka “
Nikoleta Kita «
Ylvi Myrtja “
Natasha Sheshi «
Agron Lamaj “
Valentina Kondili
Vladimir Metani
Vladimir Bineri
Spiro Spiro
Evjeni Sinoimeri
Irma Bala

Zamir Poda

ne seancén gjygésore te datés 27.03.2003 morén né shqyrtim
céshtjen qé i pérket:



KERKUES: Juan Kondi, pérfagésuar nga av. N. Duro

OBJEKTI: Konvertimi i dénimit, ne baze te nenit 283/1 te
K.Penal ndryshuar me Ligjin nr. 8733, date
24.01.2001

Baza Ligjore: Neni 3.3 i K.Penal si dhe neni 2 i Ligjit nr. 7942,

date 31.05.1995.

Gjykata e shkallés se pare Elbasan, me vendimin nr. 111, date
12.04.2002, ka vendosur:

Rrézimin e kérkesés se béré nga i padituri Juan Kondi, pér njé
konvertim té ri té dénimit.

Gjykata e Apelit Durrés, me vendimin Nr. 215, date 06.09.2002,
ka vendosur:

Lénien ne fuqi te vendimit nr. 111, date 12.04.2002 té Gjykatés sé&
shkalles sé paré Elbasan.

Kundér vendimit nr. 215, date 06.09.2002 te Gjykatés se Apelit
Durrés, ka ushtruar rekurs kérkuesi duke parashtruar kéto shkaqe:

a. Ligjiiri ka fuqi prapavepruese edhe ndaj personave te dénuar.

b. Masa e dénimit nuk mund te kaloje kufirin maksimal, sipas
ligjit
shqiptar (neni 516/1 i K.Pr.P.)

c. Neni 11 i Ligjit nr. 7942, date 31.05.1995, njeh te drejtén qe
personat t’i drejtohen gjykatés pér pretendimet lidhur me efektet
juridike te hyrjes ne fuqi te Kodit Penal.

Kolegji Penal i Gjykatés sé Larté me vendimin nr. 91 Akti, date
19.02.2003, ka vendosur: Kalimin e ¢éshtjes Kolegjeve te Bashkuara pér
te unifikuar praktiken gjyqésore, duke parashtruar;



a. Cili éshté kuptimi i nenit 3.3 te K.P. ne raport me nenin 7 te Konventés
Evropiane pér te drejtat themelore te njeriut dhe nenit 29/3 te Kushtetutés
se Republikés se Shqipérisé. Ne themel kéto dispozita parashikojné se kur
ligii i kohés kur éshté kryer vepra penale dhe ligji i mévonshém jané te
ndryshém, ai qe éshté me favorizuesi €shté edhe ligji i aplikueshém pér
personin ge ka kryer veprén penale.

b. Ne cilén faze te procedimit éshté e aplikueshme kjo dispozite.
KOLEGJET E BASHKUARA TE GJYKATES SE LARTE

pasi dégjuan relacionin e anétareve Z. Poda e V. Metani,

pasi dégjuan prokurorin Artur Selmani, i cili kérkoi lénien ne fuqi te
vendimit te

Gjykatés se Apelit Durrés,

pasi dégjoi avokatin N. Duro, qe kérkoi prishjen e vendimeve dhe
pranimin e kérkeseés,

VEREJNE

Nga shqyrtimi i akteve gqe ndodhen ne fashikullin e kérkuesit Juan Kondi,
rezulton ses ai me vendim nr. 3014, date 15.10.1999 te Gjykatés Athinés
(Greqi), €éshté deklaruar fajtor dhe dénuar me 17 (shtatémbédhjeté) vjet
burgim, pér krimin e mbajtjes dhe transportimit te lendeve narkotike, te
kryer ne bashképunim.

Pasi ky vendim kishte marre forme te prere, Gjykata e shkalles se pare Fier,
me vendimin nr. 307, date 27.09.2000, ne zbatim te urdhérimeve te
parashikuara ne dispozitat e neneve 512-516 te K. Pr. Penale, beri njohjen
e tij, duke e cilésuar veprén e kryer nga i dénuari Juan, me nenin 283/1 te
K. Penal te Republikés se Shqipérisé dhe masén e dénimit, e konvertoi ne
15 (pesémbédhjete) vijet burgim, qe éshté edhe maksimumi i dénimit me
burgim, qe parashikohej pér keté vepér nga kjo dispozite (neni 283/1 i K.
Penal), para ndryshimeve qge ajo ka pésuar me ligjin nr. 8733, date
24.01.2001.

Pas transferimit te tij ne Shqipéri, i dénuari Juan, ndérsa ishte duke
vuajtur dénimin ne Institutin e Riedukimit Kosove, me 06.03.2002, paraqiti
kérkese pér uljen e késaj mase, ne 10 (dhjete) yjet burgim, aq sa éshté
maksimumi i parashikuar pér keté vepér nga paragrafi i pare, i nenit 283
te K. Penal, pas ndryshimeve ge i u bene késaj dispozite, me ligjin e
pérmendur me lart.

Gjykata e shkalles se pare Elbasan, me vendimin nr. 111, date 12.04.2002,



vendosi rrézimin e kérkesés, me arsyetimin se dispozitat e nenit 3/III te K.
Penal dhe nenit 2 te Ligjit 7942, date 31.05.1995, “Pér hyrjen ne fuqi te
Ligjit nr. 7895, date 27.01.1995 "Pér Kodin Penal te Republikés se
Shqipérisé", nuk e shtrijné efektin e tyre pas njohjes se vendimeve penale
te huaja, vendim, i cili u la ne fuqi edhe nga Gjykata e Apelit Durrés, me
vendimin nr. 215, date 06.09.2002, te saj, me te njéjtin arsyetim.

Kundér vendimit te Gjykatés se Apelit Durrés, ka paraqitur rekurs, ne
Gjykatén e Larte, mbrojtési i kérkuesit, avokat Niko Duro, me te cilin
kérkon prishjen dhe ndryshimin e tij, sipas kérkesés, duke parashtruar si
shkak uljen ge i u be maksimumit te dénimit nga pesémbédhjete, ne dhjete
vjet burgim, me ndryshimet qe, me ligjin nr. 8733, date 24.01.2001, i u
bene dispozités se nenit 283 te K. Penal, ne pérgjithési dhe paragrafit te
pare te saj, ne vecanti, duke paraqitur si argument, detyrimin pér tu
zbatuar nga gjykata, paragrafi IlI-te, i nenit 3 te K. Penal dhe Ligji nr.
9742, date 31.05.1995.

Kolegji Penal i Gjykatés se Larte, nisur nga fakti qe, prané késaj gjykate,
ndodhen edhe disa kérkesa te tjera te késaj natyre, ¢cmoi se €shté vendi qe
te njehsohet praktika gjygésore lidhur me kuptimin e pérmbajtjes se
paragrafit te trete te nenit 3, te K. Penal, e pare kjo ne raport me
pérmbajtjen e nenit 7 te Konventés Evropiane té té Drejtave te Njeriut dhe
nenit 29/3 te Kushtetutés se Republikés se Shqipéris€, me vendimin nr.
91, date 19.02.2003 te tij, vendosi kalimin e céshtjes ne Kolegjet e
Bashkuara, pér tu unifikuar fakti se ne cilén faze te procedimit éshté i
aplikueshém paragrafi i trete, i nenit 3 te K. Penal.

Kolegjet e Bashkuara te Gjykatés se Larte, duke pasur parasysh kuptimin
e vértete te pérmbajtjes se paragrafit te trete, te nenit 3 te K. Penal,
géllimin konkret te ligjvénésit qe e miratoi até, frymén e pérgjithshme te
pérmbajtjes se dispozités se nenit 3 te K. Penal, ne lidhje me veprimin ne
kohe, ne pérgjithési te ligjit penal, te marra kéto ne raport me rrethanat
faktike ne te cilat éshté bere njohja e vendimit penal te huaj qe bene fjale
pér deklarimin fajtor dhe dénimin e kérkuesit Juan Kondi, arriti ne
pérfundimin se, si vendimi 'mr. 111, date 12.04.2002, i Gjykatés se
shkalles se pare Elbasan, ashtu edhe vendimi nr. 215, date 06.09.2002, i
Gjykatés se Apelit Durrés, jané te drejta, te bazuara ne ligj. Ato gjejné
mbéshtetje te plote ne rrethanat faktike te ¢éshtjes dhe si te tille, duhet te
lihen ne fuqi.

Ne keté pérfundim u arrit, duke u interpretuar, nga Kolegjet e Bashkuara
kuptimi i pérmbajtjes se dispozités se nenit 3 te K. Penal dhe vecanérisht, i
paragrafit te trete te saj, pare, jo ne kuadér vetém te késaj dispozite, por ne
njé rrafsh akoma me te gjere, sikurse é€shté nxjerrja ne pah e kuptimit te
vértete te pérmbajtjes se kétij paragrafi ne raport me imperativin
Kushtetues, te fuqisé



prapavepruese te ligjit favorizues, qe buron nga pérmbajtja e pikés 3, te nenit
29 te Kushtetutés se Republikés se Shqipéris€ dhe fryma e pérgjithshme e
kuptimit te nenit 7 te Konventés Evropiane te te Drejtave te Njeriut.

Nisur nga fakti qe ligjvénési shqiptar, ne njé dispozite te vetme, sikurse éshté
ajo e nenit 3 te K. Penal, ka pércaktuar veprimin e ligjit penal ne kohe, jo vetém
ne pérgjithési, sipas parimit ge askush nuk mund te dénohet pér njé vepér, qe
sipas ligjit te kohés kur éshté kryer, nuk pérbente vepér penale, por, edhe duke
dhéne pérjashtimet nga ky parim, Kolegjet e Bashkuara ¢mojné se, lidhje me
céshtjen objekt shqyrtimi, ka pérmbajtja e paragraféve te dyte dhe te trete te
késaj dispozite, ne te cilat parashikohen pérjashtimet nga rregulli i
pérgjithshém i veprimit ne kohe te ligjit penal dhe, brenda tyre, lidhja me te
drejtpérdrejte me kété céshtje, pa dyshim, qe ka paragrafi i trete i saj.

Nga pérmbajtja e kétij paragrafi, sipas te cilit, kur ligji i kohés kur éshté kryer
vepra penale dhe ligji i mévonshém jané te ndryshém, zbatohet ai ligj dispozitat
e te cilit jané me te favorshme pér personin ge ka krver veprén penale, arrihet
ne pérfundimin se, ne rastet kur, ligji ge ka gene ne fuaqi ne kohen e kryerjes se
veprés penale, éshté me i disfavorshém se ligji ge éshté ne fuqi ne kohen e
gjivkimit te céshtjes penale ne ngarkim te personit qe e ka kryer até, gjykatat
detyrohen te zbatojné kété te dytin d.m.th. ligjin e mévonshém, i cili éshté ne
fuai ne kohen e gjyvkimit te céshtjes.

Ky detyrim rrjedh nga fakti qe, ne rastin konkret, ligji i mévonshém pérmban
dispozita, te cilat jané me te favorshme pér personin qe ka kryer veprén penale
ose, duke pérdorur terminologjiné kushtetuese, duhet théné se, ligji i
mévonshém éshté ligj penal favorizues dhe pikérisht pér kété arsye, ai ka fuqi
prapavepruese.

Megijithaté, duhet vene ne dukje fakti qe fuqia prapavepruese e ligjit penal
favorizues, ne raport me momentin kohor te zbatimit te tij, nuk éshté e
pakufizuar, pasi ky moment, éshté i kushtézuar nga faza ne te cilén gjendet
'procedimi penal ge i pérket personit te akuzuar pér kryerjen e veprés penale,
faze e cila, duke u bazuar ne sa u thane me hollési me lart, Kolegjet e
Bashkuara te Gjykatés se Larte, arrijné ne pérfundimin se, nuk mund te jete tej
momentit kohor kur vendimi i dénimit penal té personit t€ akuzuar ka marre
forme te prere gjé qe vlen edhe pér personat e dénuar me vendim penal, te
formés se prere, te giykatave te huaja penale, sikurse éshté rasti objekt gjykimi.

Te gjitha ceshtjet e tjera qe mund te lindin mbas kétij momenti, i pérkasin njé
faze tjetér, asaj te ekzekutimit te vendimit penal.



Dihet se, ndryshe nga fuqia prapavepruese e ligjit penal ge pérfshihet ne
institutin e veprimit penal ne kohe, institut, i cili rregullimin e tij ligjor e
gjen ne normat e ligjit penal material, faza e ekzekutimit te vendimeve
penale, rregullohet nga normat e ligjit procedural penal, nocione kéto ge
konfondohen ne kérkesén e paraqitur nga mbrojtési i kérkuesit Juan.

Bazuar ne sa u parashtrua, me hollési ne pjesét e pérparshme te kétij
vendimi Kolegjet e Bashkuara arrijné ne pérfundimin e pérgjithshém se,
paragrafi i trete, i nenit 3 te K. Penal éshté i zbatueshém ne procedimet
penale te vena ne lévizje pas hyrjes ne fuqi te ligjit favorizues, si dhe ne
procedimet penale, te cilat megjithése jané vene ne lévizie para hvrjes ne
fuqi te ligjit favorizues, gjykimi pér to, nuk ka pérfunduar ende me vendim
te formés se prere.

Késhtu qge, personat, vendimi i dénimit penal pér te cilét ka marre forme te
prere, sikurse éshté rasti i kérkuesit Juan, nuk mund te pérfitojné nga ligji i
mévonshém edhe pse ai mund te jete favorizues ne raport me ligjin penal ge
u zbatua, nga gijvkatat, ne kohen e dénimit te tyre.

I vetmi pérjashtim nga ky rregull, né kushtet e zakonshme té€ zbatimit té
K.Penal, béhet vetém pér personat e dénuar me vendim te formés sé preré
kur ligji i ri, veprén pér té cilén ata jané deklaruar fajtore dhe dénuar nuk e
konsideron mé vepér penale.

Dhe kété pérjashtim e ka bere vet ligjvénési, né paragrafin e dyté té nenit 3 té
K.Penal, sipas te cilit, ligji i ri qe nuk dénon veprén ¢ penale ka fuqi
prapavepruese dhe ne rast se personi é€shté dénuar ekzekutimi i dénimit
nuk mund te filloje dhe, ne qofté se ka filluar pushon.

Thuhet, “ne kushtet e zakonshme te zbatimit te K.Penal”, pasi ligjvénési,
mbas miratimit te ligjit nr. 7895, date 27.01.1995 “Pér Kodin Penal té
Republikés sé Shqipérisé, me dy ligje té vecanta, te miratuara ad’hoc me nr.
7942 dhe 7984, te datave, respektivisht, 31.05.1995 dhe 28.07.1995,
miratuar pér hyrjen ne fuqi te Kodit Penal, ka parashikuar, shprehimisht, qe
personave, te cilét jané€ dénuar me vendim te formés se prere pér njé ose me
shume vepra penale me masa dénimi, pér njé ose me shume prej tyre, me te
larta se sa maksimumi qe parashikon pér to Kodi i ri Penal, ju mbetet, pér
secilén prej tyre, ky maksimum (nenet 2 dhe 1 te ligjeve respektivé).

Népérmjet kétyre dy ligjeve, kane pérfituar vetém personat ge ishin dénuar
para hyrjes ne fuqi te Kodit te ri Penal, d.m.th me Kodet e méparshme
penale dhe njé gjé e tille ishte jo vetém e domosdoshme, por edhe e
kuptueshme, pér shkak te disa ndryshimeve, jo pak te réndésishme, qe



pésoi instituti juridik i pergjegjesise penale dhe elemente pérbérés te tij,
ne Kodin e ri Penal, ne krahasim me te me te méparshmet.

Pikérisht, pér kété shkak, dy dispozitat e pérmendura te dy ligjeve qe u
miratuan pér hyrjen ne fuqi te Kodit te ri Penal, ashtu sikurse edhe vet
kéto dy ligje pér nga pérmbajtja dhe géllimi pér te cilin u miratuan, ishin
kalimtare, Ato shérbyen, ekskluzivisht, pér rregullimin, nga piképamja
ligjore, te gjendjes faktike, te ndryshimeve ge ekzistonin pérsa i takonte
maksimumit te masave te dénimit qe ishin dhéné nga gjykatat ndaj
personave te dénuar para hyrjes ne fuqi te Kodit te ri Penal, pér vepra, te
cilat, edhe sipas kétij té fundit, vazhdojné te konsiderohen vepra penale
dhe nuk mund te zbatohen edhe ne raste te tjera, sikurse, pa te drejte,
pretendohet ne rekursin e paraqitur nga, mbrojtési i caktuar nga kérkuesi

Juan.

Po késhtu, Kolegjet e Bashkuarat te Gjykatés se Larte, cmojné se duhet te
vihet ne dukje edhe fakti qe, ve¢c sa u pérmenden ne pjesén e méparshme
te kétij vendimi, pretendimi i mbrojtésit té té€ dénuarit Juan pér uljen e
masés se dénimit nga pesémbédhjeté ne dhjete vjet burgim, nuk gqéndron
edhe pér shkak se, megjithése maksimumi i dénimit me burgim qe
parashikohet nga paragrafi i pare i nenit 283 (te ndryshuar) te K.Penal,
éshté jo pesémbédhjete gqe e kishte dispozita e pandryshuar, por dhjete
vjet burgim, bazuar ne faktin qe, sipas vendimit penal nr. 3014, date
15.10.1999, te Gjykatés Athinés (Greqi), vepra penale e mbajtjes dhe e
transportimit te lendeve narkotike éshté kryer ne bashképunim, pas
ndryshimeve ge i u bene dispozités se nenit 283 te K.Penal, vepra e tij nuk
do té cilésohej me paragrafin e pare, por me paragrafin e dyte (i cili
bashképunimin nuk e parashikon sirrethane thjeshte t€ anés objektive te
figurés se késaj vepre penale, por edhe si rrethane cilesonjese, ne te cilin
kufijté e dénimit vajojné nga shtate gjer ne pesémbédhjete vjet, burgim
d.m.th. jan€ me te disfavoreshme (me te renda), ne raport me marzhe e
dénimit, nga pese gjer ne pesémbédhjete vjet, qe parashikonte kjo
dispozite e K.Penal, para ndryshimeve qe i u bene asaj me ligjin e
pérmendur, disa here, me lart.

PER KETO ARSYE

Kolegjet e Bashkuara te Gjykatés se Larte mbéshtetur ne nenin
441 /a te Kushtetutés dhe 441 pika "a" te K. Pr. Penale

/0



VENDOSEN

Lénien ne fuqi te vendimit nr. 215, date 06.09.2002 te Gjykatés se Apelit
Durrés. Ky rendim éshté unifikues. Njé kopje e tij te dérgohet pér botim ne

Fletoren
Zyrtare.

ANETAR
K. NGJELA

ANETAR
N. SHESHI

ANETAR
V. KONDILI

ANETAR
V. BINERI

ANETAR
A. A. LAMAJ

Tirane, me 27.03.2003

ANETAR KRYESUES

P. ZAHARIA TH. KONDI
ANETAR ANETAR

B. CAKA N. KITA
ANETAR ANETAR

V. METANI S. SPIRO
ANETAR ANETAR

Y. MYRTJA E. SINOIMERI
ANETAR ANETAR

I. BALA Z. PODA



